REPUBLIKA E SHQIPERISE

KOMISIONERET PUBLIKE

Nr. prot. Tirané, mé 9.9.2019

Lénda: Parashtrimet pérfundimtare té Komisionerit Publik né seancén gjygésore prané
Kolegjit té Posacém té Apelimit, daté 9.9.2019, pér ¢éshtjen gé i pérket subjektit té
rivlerésimit z. Gentian Medja, magjistrat/gjygtar né Gjykatén Administrative té
Shkallés sé Paré, Tirané

Té nderuar anétaré té trupit gjykues,

Né seancén gjyqgésore publike té datés 26.7.2019, pér ¢céshtjen (JR) nr. 29/2018, daté 5.11.2018,
gé i pérket ankimit té paragitur nga Komisioneri Publik kundér vendimit nr. 60, daté 1.8.2018,
té Komisionit té Pavarur té Kualifikimit, lidhur me procesin e rivlerésimit kalimtar té subjektit
té rivlerésimit z. Gentian Medja, trupi gjykues vendosi mbylljen e shqyrtimit gjygésor dhe ftoi
palét té paragesin konkluzionet pérfundimtare né seancén e datés 9.9.2019.

Né vijim té shqyrtimit gjygésor té céshtjes né fjalé, pasi u administruan, shgyrtuan dhe iu
nénshtruan debatit gjygésor shkaget e ankimit, prapésimet dhe provat e paragitura, Komisioneri
Publik parashtron pretendimet e tij pérfundimtare né kété gjykim.

Né vlerésim té Komisionerit Publik, shqyrtimi gjygésor nga ana e Kolegjit i ankimit, né
referencé té nenit 179/b, pika 5, i Kushtetutés, nenit C, pika 2, nenit F, pika 2 dhe 3 e aneksit
té Kushtetutés dhe ligjit nr. 84/2016, nisur nga fakti se objekti i kétij ankimi ishte né funksion
té miratimit dhe té pérdorimit té njé metodologjie vlerésimi mé efektive, lidhur me vlerésimin
e kriterit té aftésive profesionale, propozuar dhe né pérmbajtjen e rekomandimit té njé
komisioni prej tre vézhguesish ndérkombétaré, evidentoi jo vetém kompleksitetin e ¢éshtjes,
por dhe disa mangési procedurale dhe materiale né drejtim té plotésimit té indikatoréve dhe
nénindikatoréve, referuar burimeve té vlerésimit profesional té magjistratéve té parashikuar
nga ligji nr. 96/2016.

Kéto mangési u vérejtén né disa burime té kontrollit té kriterit t& aftésisé profesionale, si: (i)
mungesa e dosjes personale té magjistratit, parashikuar nga neni 77, germa “a”, e ligjit nr.
96/2016; (ii) mungesa e mendimit té Kryetarit té Gjykatés, parashikuar nga neni 77, germa “d”,
e ligjit nr. 96/2016; (iii) mungesa e informacionit me shkrim, gé pércillet nga Shkolla e
Magjistraturés, parashikuar nga neni 77, germa “e”, e ligjit nr. 96/2016.

Ky konstatim né rastin konkret ishte i domosdoshém, si pér sa i takon vlerésimit té aftésive
profesionale té subjektit té rivlerésimit, ashtu dhe né funksion té hartimit dhe miratimit té njé

metodologjie mé specifike dhe té detajuar té vlerésimit té kétij kriteri, né té cilén té pasqyrohen
né ményré té detajuar indikatorét e vlerésimit té aftésive profesionale sipas ligjit nr. 96/2016,
si dhe orientimit té organeve té rivlerésimit mbi disa udhézime té pérgjithshme, mbi gasjen dhe
metodologjiné e aplikueshme mbi vlerésimin e tyre.

Komisioneri Publik, né vlerésim té sa u administrua dhe u trajtua gjaté shqyrtimit gjyqgésor, né
raport me shkaget e ankimit, si dhe pér sa u vendos nga trupi gjykues né seancat e zhvilluara,
parashtron si vijon:

I. Lidhur me nevojén pér miratimin e njé metodologjie mé specifike dhe té detajuar té vlerésimit
té kriterit té aftésisé profesionale, né té cilén pasqyrohen né ményré té detajuar burimet e
vlerésimit té aftésive profesionale sipas ligjit nr. 96/2016

Pér kété shkak ankimi, Komisioneri Publik ka vlerésuar se hetimi administrativ, analizimi i
gjetjeve té rezultateve té hetimit administrativ pér kriterin e aftésive profesionale né rastin e
subjektit té rivlerésimit, z. Medja, nuk ishte konkret dhe i detajuar, dhe bazohej né njé vlerésim
jo té ploté té burimeve té vlerésimit té aftésive profesionale sipas ligjit nr. 96/2016.

Komisioneri Publik vleréson se, nése gjetjet, ku né rastin konkret nga shqyrtimi i 13 ¢éshtjeve
té vlerésuara pér subjektin e rivlerésimit, z. Gentian Medja, jané konstatuar té njéjtat
problematika, do té analizoheshin pér ¢cdo burim vlerésimi té parashikuar nga ligji nr. 96/2016,
duke i dhéné njé vleré té matshme konkrete, pozitive apo negative (+/-), do té gartésonin nése
kemi té béjmé mé njé “model t& metash ”, qé té cojné né njé pérfundim té ndryshém né lidhje
me nivelin e vlerésimit té aftésisé profesionale té subjektit té rivlerésimit, apo pér vlerésimin e
tij do té ishte i nevojshém kérkimi ose jo i burimeve shtesé té vlerésimit.

Késaj kérkese procedurale, né konsideraté té ankimit dhe té parashtrimeve té Komisionerit
Publik, Kolegji iu pérgjigj duke propozuar ai veté, népérmjet kétij trupi gjykues, njé
draftmetodologji, pér té cilén Komisioneri Publik mbajti géndrim né seancén e datés 17.7.2019,
duke vlerésuar se éshté e ploté nga piképamja strukturore, por gé té konsiderohet e zbatueshme né
funksion té hetimit té duhur té céshtjes, nevojitet edhe administrimi né cilésiné e provés i tri
burimeve shtesé té vlerésimit, né pérputhje me burimet e vlerésimit dhe indikatorét e parashikuar
nga ligji nr. 96/2016.

Trupi gjykues pranoi kérkesén e Komisionerit Publik, duke kérkuar né vijim prané KLGJ-sé
dokumentacion shtesé mbi dosjen personale té magjistratit/subjektit, mendimin e Kryetarit té
Gjykatés, si dhe duke kérkuar té pércillet nga Shkolla e Magjistraturés informacion mbi
periudhén e studimeve té subjektit té rivlerésimit né programin fillestar t& Shkollés sé
Magjistraturés, si dhe angazhimin e tij né formimin vazhdues prané késaj shkolle.

I1. Lidhur me faktin, nése rezultati i vlerésimit té aftésisé profesionale né rastin konkret éshté
i justifikuar, nése do té analizohej mbi bazén e njé metodologjie té specifikuar né indikatoré
konkreté, pér ¢cdo ¢éshtje objekt rivlerésimi

Pér kété shkak ankimi, né seancén e datés 26.7.2019, né vijim dhe té prezantimit me aktet e
sjella nga Kryetari i Gjykatés Administrative, Shkalla e Paré, Tirané, nga KLGJ-ja dhe Shkolla
e Magjistraturés, Komisioneri Publik kérkoi prej Kolegjit té Posagém té Apelimit kryerjen e

njé vlerésimi paraprak profesional pér subjektin e rivlerésimit, mbéshtetur né metodologjiné e
propozuar nga Kolegji.

Trupi gjykues vendosi té mos pranojé kérkesén e Komisionerit Publik, si dhe vendosi mbylljen
e shqyrtimit gjygésor, duke ftuar palét té paragesin konkluzionet pérfundimtare né seancén e
datés 9.9.2019, ora 10:00.

Komisioneri Publik, né funksion té kérkimit pérfundimtar drejtuar juridiksionit kontrollues té
Kolegjit té Posacém té Apelimit, mbi ¢éshtjen gé i pérket ankimit té vendimit nr. 60/2018, né
supozim té miratimit té draftmetodologjisé sé paraqitur gjaté shqyrtimit gjyqgésor, ka realizuar
vlerésimin e aftésive profesionale té subjektit té rivlerésimit, duke reflektuar gjetjet né 13
céshtjet e trajtuara bazuar né tregues té matshém, té shénjuar +/- pér cdo indikator dhe
nénindikator vlerésimi, té parashikuar nga ligji nr. 96/2016. Kétyre parashtrimeve
pérfundimtare i bashkélidhet dhe tabela e metodologjisé sé paragitur nga ky trup gjykues, e
plotésuar pér ¢cdo rubriké té saj pér subjektin konkret.

Rezultatet e draftmetodologjisé, né vlerésimin toné, mundésuan realizimin e njé sistemi
vlerésimi konkret dhe té matshém pér rastin né fjalé, duke mundésuar identifikimin nése
subjekti i rivlerésimit éshté i kualifikuar pér té kryer funksionin e tij apo ka mangési
procedurale, gé mund té korrigjohen pérmes edukimit, né zbatim té nenit E, té aneksit té
Kushtetutés.

Rezultatet dhe panorama e krijuar nga shénjimi i treguesve té késaj metodologjie, ku né rastin
konkret gjetjet negative (-) té konstatuara, mbizotérojné né 13 rastet e trajtuara, kryesisht né
zbatimin e parimit té pérgjithshém té teorisé sé té drejtés mbi pérdorimin e lex specialis?!,
parashikuar nga neni 72/2, i ligjit nr. 96/2016, aftésiné pér té pérballuar ngarkesén né puné,
respektimi i afateve ligjore, parashikuar nga neni 74/2, si dhe aftésiné pér té& administruar
dosjet, parashikuar nga neni 74/5, i ligjit nr. 96/2016, jané vlerésuar né raport me rezultatet
pozitive (+), té rezultuara né vlerésim té indikatoréve té tjeré, marré dhe nga burimet shtesé té
vlerésimit, té administruara gjaté shqyrtimit gjygésor.

Né mendimin e Kryetarit té Gjykatés Administrative, Shkalla e Paré, ndér té tjera, shpjegohet
ngarkesa né puné e subjektit té rivlerésimit, etika dhe integriteti i tij (neni 75/2-3, i ligjit nr.
96/2016), paanésia né lidhje me kujdesin ndaj konfliktit té interesit dhe respektimin e ¢éshtjeve
té grupeve né nevojé (neni 75/4, i ligjit nr. 96/2016), ndérsa né shkresén e pércjellé nga Shkolla
e Magjistraturés, ku shpjegohet pjesémarrja e magjistratit né formimin vazhdues té Shkollés sé
Magjistraturés (neni 76/4, i ligjit nr. 96/2016), ndér té tjera, informohemi gé subjekti i
rivlerésimit, né renditjen pérfundimtare té kandidatéve magjistraté, té diplomuar né vitin
akademik 2004-2005, éshté radhitur i treti, burime kéto té cilat krijuan njé panoramé té ploté
mbi cilésité personale dhe angazhimin profesional té subjektit té rivlerésimit, si indikator
vlerésimi i parashikuar nga neni 76, i ligjit nr. 96/2016.

Komisioneri Publik, bazuar né rezultatet e draftmetodologjisé, duke i konsideruar ato né njé
vlerésim térésor té rrethanave té ¢éshtjes, né raport me sa éshté administruar nga aktet né dosje
té Komisionit, si dhe né analizé té pérmbajtjes sé akteve té reja, t€ administruara gjaté hetimit

! Lex specialis derogate legi generalis.

gjyqésor, arrin né konkluzionin se subjekti i rivlerésimit nuk rezulton gé me njohurité, aftésité
né gjykim, géndrimet e tij paraget njé model pune aq té dobét, sagé rrezikon ose cenon té
drejtat e qytetaréve, dhe pér rrjedhojé vlerésojmeé se subjekti i rivlerésimit arrin njé nivel
kualifikues: “I afté”, né vlerésimin e aftésive profesionale, sipas kuptimit gé i jep kétij niveli,
neni 44, i ligjit nr. 84/2016.

Komisioneri Publik i géndron mendimit se vlerésimi i kriterit té aftésive profesionale, sipas njé
metodologjie té bazuar né njé standard vlerésimi pikézimi apo té matshém, shérben pér té
Krijuar njé panoramé té ploté, duke pasqyruar né ményré konkrete, rast pas rasti, anét pozitive
dhe negative gé shfaq veprimtaria e subjekteve té rivlerésimit.

Ky fakt, né vlerésimin e Komisionerit Publik, u vu né dukje dhe nga Kryetari i Gjykatés
Administrative té Shkallés sé Paré, né mendimin e shprehur pér vlerésimin profesional té
subjektit, ku ndér té tjera éshté shprehur se: “Ju sjell né vémendje se deri né kété kohé, kur
kérkohet mendimi né lidhje me gjygtarin Gentian Medja, nuk ka standarde té vendosura nga
Késhilli i Larté Gjygésor né funksion té ligjit nr. 96/2016, lidhur me standardin e vlerésimit,
me kété kuptoj mé sé pari sistem pikézimi pér efekt té shkalléve té vlerésimit .

I11. Lidhur me orientimin mbi disa udhézime té pérgjithshme mbi gasjen dhe metodologjiné e
vlerésimit té aftésive profesionale

Komisioneri Publik, né shkaget e ankimit té paraqitur, ka vlerésuar té nevojshme mundésiné
gé, bazuar né nenin 66/2, té ligjit nr. 84/2016, Kolegji t’i rekomandojé Komisionit né formén
e njé orientimi ményrén e rivlerésimit té aftésisé profesionale, duke u bazuar jo vetém né
raportet e hartuara nga organet ndihmése té kétij procesi, por duke u bazuar dhe né njé
metodologji té tyre dhe mé konkrete né plotésim dhe té gjithé indikatoréve dhe nénindikatoréve
ligjoré, té pércaktuar nga ligji nr. 96/2016, duke i dhéné kétij kriteri peshén e duhur né procesin
e rivlerésimit té gjyqtaréve dhe prokuroréve, né funksion té géllimit kushtetues e ligjor gé ka
Ky proces, si dhe duke evidentuar kérkesén pér burime shtesé, kur té dhénat e rezultuara nuk
arrijné té krijojné njé panoramé té qarté.

V1. Kérkimi pérfundimtar

Nga sa u parashtrua mé sipér, né vlerésim té pérgjithshém té procedurave té procesit té
rivlerésimit, ashtu sikurse dhe praktika ka treguar, kérkimi i ankimit t¢ Komisionerit Publik
kundrejt juridiksionit kontrollues té Kolegjit mund té jeté alternativ, kur rrethanat faktike dhe
juridike e lejojné até.

Shkaget e ankimit té Komisionerit Publik, né referencé té nenit 52, té ligjit nr. 84/2016, u
mbéshteten né administrimin e provave dhe akteve té reja, té cilat, né gjykimin toné, treguan
nevojén gé kéto akte kané té administrohen dhe nga Komisioni i Pavarur i Kualifikimit gjaté
hetimit administrativ, mbi kriterin e aftésive profesionale, dhe né pérfundim pérmbajtja e tyre
t’1 nénshtrohet njé sistemi vlerésimi bazuar né pérdorimin e njé metodologjie té re, qé pérfshin
té gjithé indikatorét e parashikuar nga ligji nr. 96/2016.

Komisioneri Publik, né vlerésimin térésor té té gjitha provave, té administruara gjaté shqyrtimit
dhe hetimit gjyqgésor té késaj céshtjeje, nisur nga faktet se:

- ankimi i paraqgitur ndaj vendimit nr. 60/2018, né konsideraté dhe té rekomandimit t¢ ONM-
sé, éshté i pari ankim gé i nénshtrohet juridiksionit rivlerésues té Kolegjit t¢ Posacém té
Apelimit, bazuar vetém né vlerésimin e kriterit té aftésive profesionale;

- Kolegji i Posacém i Apelimit evidentoi gartésisht kompleksitetin e késaj ¢éshtjeje, e cila,
né vlerésim té Komisionerit Publik, duhet trajtuar né aspektin e pérgjithshém té pércaktimit
té njé metodologjie specifike gjithépérfshirése, gé do té mundésonte njé vlerésim konkret
dhe té matshém mbi aftésité apo mangésité profesionale té subjekteve té rivlerésimit;

- shqyrtimi gjygésor i késaj céshtje tregoi nevojén pér administrimin e provave dhe akteve té
reja shkresore;

- bazuar né té& dhénat e matshme, gé Komisionerit Publik i kané rezultuar nga vlerésimi
térésor i indikatoréve dhe nénindikatoréve té ligjit nr. 96/2016, mbi vlerésimin e burimeve
té vlerésimit pér aftésité profesionale té subjektit té rivlerésimit, né supozim té miratimit té
draftmetodologjisé sé propozuar;

- nisur nga fakti se Kolegji i Posagém i Apelimit, bazuar né nenin F, pika 7, e aneksit té
Kushtetutés 1é né fuqi, ndryshon ose rrézon vendimin e Komisionit, duke dhéné vendim me
shkrim té arsyetuar, si dhe bazuar né nenin 66, pika 2, e ligjit nr. 84/2016, sipas té cilit
Kolegji i Apelimit, né arsyetimin e vendimit té tij, orienton Komisionin pér zgjidhjen e
céshtjeve té ngjashme;

i kérkon Kétij trupi gjykues Iénien né fuqi té vendimit nr. 60, daté 1.8.2018, té Komisionit té
Pavarur té Kualifikimit, pér subjektin e rivlerésimit z. Gentian Medja, duke arsyetuar (Kolegji)
né vendimin e tij dhe orientimin qé duhet té keté Komisioni i Pavarur i Kualifikimit mbi
ményrén e rivlerésimit té aftésisé profesionale, bazuar jo vetém né raportet e hartuara nga
organet ndihmése té kétij procesi, por duke u bazuar dhe né kété metodologji konkrete, né
plotésim dhe té gjithé indikatoréve dhe nénindikatoréve ligjoré, té pércaktuar nga ligji
nr. 96/2016, ashtu sikurse u trajtua dhe gjaté shqyrtimit gjygésor té késaj ¢éshtjeje.

KOMISIONERI PUBLIK
Florian BALLHYSA

